
 

 

 

 Bi printzipiok gidatu behar dute Nafarroako Gobernuaren erregelamendu-ahala: arauen 

kalitatea eta erregulazio ona. Horiei dagokienez, Nafarroako Foru Komunitateko Administrazioari 

eta foru-sektore publikoari buruzko martxoaren 11ko 11/2019 Foru Legearen 133 artikuluak 

xedatzen duenez, kontsulta publiko bat sustatuko da erregelamendu proiektu bat egin aurretik, 

Nafarroako Gobernu Irekiaren Atariaren bidez, non jasoko baita zer iritzi duten etorkizuneko 

arauaren eraginpean gerta litezkeen subjektuek eta ordezkaritza handieneko erakundeek, honako 

hauei buruz: 

 

a) Ekimenaren bidez konpondu nahi diren arazoak. 

b) Araua onestea beharrezkoa eta egokia den. 

c) Arauaren helburuak. 

d) Aukeran dauden beste konponbide batzuk (arauak edo arau ez direnak) 

 

 Ildo beretik doa Administrazio Publikoen Administrazio Prozedura Erkideari buruzko 

urriaren 1eko 39/2015 Legearen 133.1 artikulua. 

XEDEA edo DESKRIBAPENA:  

Aldez aurreko kontsulta honen helburua da iritziak jasotzea, kontsulta eginez honako foru 

aginduaren eraginpean gerta litezkeen herritarrei eta ordezkaritza handiena duten erakundeei: 

Nafarroako Gobernuko Hezkuntza Departamentuaren zerbitzuko behin-behineko ikuskatzaileen 

lanpostuak betetzeko izangaien zerrendak eratu, antolatu eta kudeatzea arautzen duena. 

 
a) Ekimenaren bidez konpondu nahi diren arazoak  

Arau-ekimen honek, apirilaren 23ko 35/2013 Foru Agindua ordezten duenak, izangaiak 

hautatzeko prozesua aldatu eta Hezkuntzako Ikuskapen Zerbitzuaren egungo beharretara 

egokitu nahi du, eraginkortasun eta efizientzia handiagoa bermatzeko. 

b) Araua onestea beharrezkoa eta egokia den. 

ALDEZ AURREKO KONTSULTA PUBLIKOA, BEHIN-BEHINEKO IKUSKATZAILEEN 

LANPOSTUAK BETETZEKO IZANGAIEN ZERRENDAK ERATU, ANTOLATU ETA

KUDEATZEA ARAUTZEN DUEN FORU AGINDURAKO PROIEKTUA PRESTATZEKO 

 



 Gaur egun, behin-behineko ikuskatzaileen zerrendak agortuta daude, eta, bestalde, 

Nafarroako Foru Komunitateko hezkuntzako ikuskatzaileen kidegoan sartzeko lehiaketa-

oposiziorako deialdi bat aurreikusten da. Hori dela eta, beharrezkotzat jotzen da arau berri 

bat, Nafarroako Gobernuko Hezkuntza Departamentuaren zerbitzuko behin-behineko 

ikuskatzaileen lanpostuak betetzeko izangaien zerrendak eratu, antolatu eta kudeatzea 

arautuko duena. 

c) Arauaren helburuak. 

 Aldi baterako langileak hautatzeko sistemak antolatzea, lanpostu horiek zerbitzuaren 

premiek eskatzen duten arintasunez bete daitezen. 

d) Aukeran dauden beste konponbide batzuk (arauak edo arau ez direnak).  

- Zerrendan sartzeko bi prozedura ezartzea Nafarroako Gobernuko Hezkuntza 

Departamentuaren zerbitzuko behin-behineko ikuskatzaileen lanpostuak betetzeko. 

- Zerrenden lehentasun-hurrenkera eta indarraldia zehaztea Nafarroako Gobernuko 

Hezkuntza Departamentuaren zerbitzuko behin-behineko ikuskatzaileen lanpostuak 

betetzeko. 

- Izangaien merezimenduak baloratzeko baremoa aldatzea argitaratu beharreko arauan. 

